
20 ప్రబంధరత్నావళి



గీ. చెలఁగి పన్నీరు చల్లకే కలువకంటి!

రాహుదంష్ట్రలు సోఁకినరాజుమేని

కసటుచేఁ బ్రోదియగునవి కాదు మిగులఁ

గాన యవియెల్ల నబల నీగతికిఁ దెచ్చె. (జ) 86



సీ. శాత్రవభుజగభుజంగమశాత్రవ శాత్రవ నృపబల సంగరముల,

రిపుపద్మవనపద్మ రిపురిపుప్రళయ ధా త్రీనాథపురవర త్రిపురములను,

విద్విష్టగిరిగిరి విద్విష్టవిద్విష్ట మండలాధీశ భూమండలముల,

వైరికైరవ వనకైరవ వనవైరి వైరిభూపాల కాంతారములను,

ఆ. బొంగడంపఁ ద్రుంపఁ బొరిమార్ప గాల్ప నౌ

ర్వానలుండు[?] వృషాంకబాణ

పటుతరానలుండు ప్రళయానలుఁడు ద

వానలుండు ధరణి నానలుండు. (జ) 87



సీ. శ్రీ బయల్పడకుండఁ జికురము ల్దమకప్పుఁ గుచచూచుకములకుఁ గొంత యిచ్చె,

లేమి దోఁపకయుండ లెస్సఁగా నడిమికిఁ గుచములు తమకల్మిఁ గొంత యిచ్చెఁ,

దనువల్లి కనుదృష్టి దాఁక కుండఁగ సాధు దంతముల్ తమకాంతిఁ గొంత యిచ్చెఁ,

[?]దరబసిరింత లై దాఁటకుండఁగఁ దమ యలసత చూడ్కుల కంఘ్రు లిచ్చె,

తే. నంగకము లొక్కమై నున్న సాంగములను[?]

కలిమిలేములు దమలోన నలకరించె

నరయఁ బుత్రోత్సవమున కాయత్తపడెనొ

యనఁగ సతిమేన గర్భచిహ్నములు దోఁచె. (జ) 88



సీ. శ్రీసిద్ధి రస్తు శాసితవైరిమండల! విజయో౽స్తు భువనైకవీరవర్య!

అభ్యుదయో౽స్తు సాహసబలసామగ్ర్య! కల్యాణ మస్తు నిష్కలుషహృదయ!

శుభమస్తు కారుణ్యవిభవసముజ్జ్వల! బ్రహ్మాయురస్తు భూపాలతిలక!

అభివృద్ధిరస్తు మహౌదార్యభూషణ! చిరకీర్తిరస్తు భాసురగుణాఢ్య!

తే. తుష్టిరస్తు నిజాంకనిర్ధూతకలుష!

పుష్టిరస్తు జగత్త్రయీపూరచరిత!

		 ఈ పేజీలో చివరి మార్పు 24 జూన్ 2020న 03:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

